
NAMMINERSORNERULLUTIK OQARTUSSAT   GRØNLANDS HJEMMESTYRE  GREENLAND HOMERULE

Aalisarnermut, Piniarnermut Nunalerinermullu Naalakkersuisoq 
Landsstyremedlemmet for Fiskeri, Fangst & Landbrug
Minister of Fisheries, Hunting & Agriculture

Inatsisartunut ilaasortaq Ane Hansen, Inuit Ataqatigiit
MAANI

Naalakkersuisunut, Great Greenland A/S-ip puisit amiinik 160.000-inik 
tunisaqarsinnaannginnera aallavigalugu, Aalisarnermut, Piniarnermut Nun-
alerinermullu Naalakkersuisup KNR-imi aallakaatitami ”Nunarput ullumi”-
mi 18. marts 2009 paasissutissiinera tunngavigalugu apeqqummut nr. 32-
mut akissut. 

Naalakkersuisoqarfimma  naalakkersuisunut  Great  Greenland  A/S-ip  (GG)  puisit 
amiinik tuniniaaneranut tunngatillugu oqaaseqaatinnut apeqquteqaatitit  20. marts 
2009 tiguai.  

1)  Naalakkersuisut  Great  Greenland A/S-ip puisit  amiinik  tunisaqarsin-naanngin-
nera  aallavigalugu,  Aalisarnermut,  Piniarnermut  Nunaleriner-mullu  Naalakker-
suisup paasissutissiinera tunngavigalugu, Kina-miut Russillu puisit  amiinik pisini-
araluarsimanerat  pillugu  Great  Greenland  A/S-ip  siulersuisui  apeqquteqarfigisi-
manerpaat? 

1)-imut tunngatillugu:  Suliamut tassunga tunngatillugu naamik. Naalakkersuisoqar-
filli EU kommissionip puisit amiinik eqqusseqqausiunnaarnissamik siunnersuutaa-
nut tunngatillugu tuniniaanermut tunngatillugu apeqqutinik Great Greenland A/S at-
taviginnittarsimavoq  akineqartarsimallunilu.  Tamatuma  saniatigut  2008-mi  Nunat 
Avannarliit  aalisarnermut ministeriisa ataatsimeersuarneranni pisortatiguunngitsu-
mik  Ruslandimiit  saaffigineqarpunga  kalaallit  puisit  amiutaannik  pisinissamut 
soqutiginninneranik  ersersitsisumik.  Paasissutissaq  taanna  atorfilittat  akornanni 
paasititseqatigiilluni ataatsimeeqatigiinnermi eqqaaneqarnikuuvoq, ilisimaneqarmat 
GG  Rusland-imi  Kina-milu  niueqateqartartoq.  Aammattaaq  qaammatikkaartumik 
Siulersuisuniit paasisitseqatigiittarnissaq isumaqatigiissutaavoq. Aammattaaq Siu-
lersuiniit qaammatikkaartumik nalunaarusiortoqartarnissaa isumaqatigiissutaavoq.
 
2)  Naalakkersuisut Great Greenland A/S-ip siulersuisuisa nutaanik taarsernissaat  
isumaliuutigaat? 

2)-mut tunngatillugu: Suliamut tassunga pineqartumut tunngatillugu naamik.  Great 
Greenland  A/S-imi  siulersuisulli  qaammammi  majini  ataatsimeersuartussaapput, 
tassungalu atatillugu siulersuisut katitigaanerat allanngortinneqarnissanersoq aala-
jangiisoqanngilaq. Siulersuisut katitigaanerat tassani allanngussagaluarpat sulias-
saq una sunniuteqartussaanngilaq. 

Allakkat tamarmik Naalakkersuisoqarfimmut nassiunneqassapput inunnut ataasiakkaanuunngitsoq.

Al korrespondance bedes adresseret til Departementet og ikke til enkelte personer.

